Aitor Etxa​rri Pelle​je​ro jau​nak gal​de​ra egin du Lei​tza​ko ins​ti​tu​tu​ko hobe​kun​tza lanei buruz.

Lege​bil​tza​rre​ko Erre​ge​la​men​du​ko 113.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra argi​ta​ra​tu zen 2010eko api​ri​la​ren 30eko 49. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

ERAN​TZU​NA

Nafarroa Bai parlamentu-taldeko foru parlamentari Aitor Etxarri Pellejero jaunak galdera egin du Leitzako institutuko hobekuntza lanei buruz (PES-521). Hona Nafarroako Gobernuko Hezkuntza kontseilariaren informazioa:

Hori guztia jakinarazten dizut Nafarroako Parlamentuko Erregelamenduan ezarritakoa betetzeko.

Leitzako Amazabal Bigarren Hezkuntzako Institutua zenbait eraikinek osatua dago; horien artean, jantokia eta berariazko erabilera bat duten beste areto batzuk daude; musikakoa edo erabilera anitzetako gela, esate baterako. Eraikinak fibrozementuzko plaka batzuez eginiko estalkia dauka, 30 urte baino gehiago dituena. Plaka horiek egoera txarrean daude. Horren arrazoia da zaharrak direla, baina, bestetik, azken urte honetan gertaturiko fenomeno meteorologikoek plakak mugiarazi eta zenbait kalte eragin dituzte.

Fibrozementuzko plakak direnez, otsailaren 8ko MAM/304/2002 Aginduaren arabera –hondakinak balorizatzeko eta deuseztatzeko eragiketak eta Europako hondakinen zerrenda argitaratzen ditu–, estalki hori ordeztu egin beharra dago. 

Obra hori egiteko kontusaila 410001-41820-6020-325100 “Ikastetxeetako mantentze-lanak” da, 2010eko gastuen aurrekontukoa.

Gaur den egunean, kontratazio prozedura lizitatzeko fasean dago. Epea 2010-05-14an amaitzen da, eta lizitazioko gehieneko aurrekontua 112.000 eurokoa da, BEZaren % 18a barne.

Europako Erkidegoan iragarri gabeko prozedura negoziatua denez, lau enpresari gonbit egin zaie obrarako eskaintza egin dezaten, 2010eko lehenengo hiruhilekoan eginiko proiektuari jarraituz.

Departamentuak ikastetxearekin adostu duen plangintzaren arabera, estalkia ordezteko lanak udan eginen dira, ikasleak ez daudenean, eta ikastetxea prest egonen da 2010eko irailean ikasturtea hasteko.

